
	1. 
	ՀՀ աշխատանքի և սոցիալական հարցերի նախարարություն 01.03.2016թ. թիվ ԱԱ/ԱԿ-2-1/1438-16 գրություն
	Առաջարկություններ և դիտողություններ չկան:
	Ընդունվել է ի գիտություն:

	2. 
	ՀՀ ֆինանսների նախարարություն 16.03.2016թ. թիվ 01/2-4/9837-16 գրություն
	Առաջարկություններ և դիտողություններ չկան:
	Ընդունվել է ի գիտություն:
 

	3. 
	ՀՀ բնապահպանության նախարարություն 10.03.2016թ. թիվ 1/05.3/10411-16 գրություն
	Առաջարկություններ և դիտողություններ չկան:
	Ընդունվել է ի գիտություն:

	4. 
	ՀՀ կառավարությանն առընթեր ազգային անվտանգության ծառայություն 02.03.2016թ. թիվ 11/116 գրություն
	Առաջարկություններ և դիտողություններ չկան:
	Ընդունվել է ի գիտություն:

	5. 
	ՀՀ կառավարությանն առընթեր ոստիկանություն 03.03.2016թ. թիվ 24/488 գրություն
	Առաջարկություններ և դիտողություններ չկան:
	Ընդունվել է ի գիտություն:

	6. 
	ՀՀ պաշտպանության նախարարություն 03.03.2016թ. թիվ ՊՆ/510-278 գրություն
	Առաջարկություններ և դիտողություններ չկան:
	Ընդունվել է ի գիտություն:

	7. 
	ՀՀ էկոնոմիկայի նախարարություն 12.03.2016թ. թիվ 01/10.2.1/1707-16 գրություն
	ՀՀ էկոնոմիկայի նախարարության կողմից առաջարկվել է հստակ ամրագրել բժշկական օգնություն և սպասարկում իրականացնող տնտեսվարողների համար սահմանվող հաշվետվությունում ներկայացվելիք տվյալների բովանդակությունը, քանի որ Նախագծով սահմանվում է հաշվետվություն ներկայացնելու պարտադիր պահանջ, սակայն պարզ չէ, թե ինչ տվյալներ պետք է արտացոլվեն նշված հաշվետվության մեջ: Սակայն, Նախագծում  որևէ փոփոխություն չի կատարվել և նշված առաջարկությանը որևէ անդրադարձ չի կատարվել նաև Նախագծի վերաբերյալ ստացված առաջարկությունների և դիտողությունների ամփոփաթերթում:


Ինչ վերաբերում է ամփոփաթերթում նշված այն հանգամանքին, որ գործող օրենսդրությամբ սահմանված պահանջների հիման վրա հնարավոր չէ տարեկան ամփոփ տեղեկատվություն ստանալ բժշկական օգնություն և սպասարկում իրականացնող անձանց կամ մարմինների գործունեության վերաբերյալ, ապա տվյալ հիմնավորումը համարում ենք խնդրահարույց, քանի որ  հաշվետվություն ներկայացնելու պահանջի, վերջինիս ներկայացման  պարբերականության և ժամկետի սահմանումը, հաշվետվությունում ներկայացվելիք տվյալների բովանդակության բացակայության պայմաններում, կարծում ենք, բավարար չի հիմնավորում վերջինիս անհրաժեշտությունը: 
Բացի այդ, հաշվետվությունում ներկայացվելիք տվյալների բովանդակության բացակայության պարագայում պարզ չէ, թե ինչ լրացուցիչ տեղեկատվություն է հարկավոր լիազոր մարմնին` բժշկական օգնություն և սպասարկում իրականացնող տնտեսվարողների կողմից ներկայումս տրամադրվող տեղեկատվությունից զատ, որը վերջինս չի կարողանում ստանալ գործող օրենսդրությամբ արդեն իսկ ամրագրված մեխանիզմների կիրառման արդյունքում:

Ըստ այդմ, հաշվի առնելով վերոգրյալը` կարծում ենք, որ Նախագծով սահմանվող հաշվետվության պահանջի նպատակահարմարությունը առավել խորքային և մանրամասն հնարավոր կլինի քննարկել միայն նշված հաշվետվությունում ներկայացվելիք տվյալների բովանդակության առկայության պարագայում:
	Չի ընդունվել:
Հաշվետվության մեջ արտացոլվող տվյալների բացակայության կապակցությամբ հայտնում եմ, որ, նախ, լիցենզավորված անձանցից հաշվետվություն պահանջելու լիցնեզավորող մարմնի  իրավունքը ամրագրված է «Լիցենզավորման մասին» ՀՀ օրենքի 43-րդ հոդվածի 10-րդ մասում,  բացի այդ, նշված մասով ամրագրվում է, որ «Հ» տառով նշված գործունեության տեսակներով զբաղվող լիցենզավորված անձանցից լիցենզավորող մարմիններն իրավունք ունեն պահանջել լիցենզավորված գործունեությանն առնչվող հաշվետվություններ կամ տեղեկություններ: Նշված դրույթի բովանդակությունից բխում է, որ հաշվետվությունը պետք է տեղեկություններ պարունակի լիցենզավորված գործունեության պարտադիր պայմանների և պահանջների վերաբերյալ:
Հաշվետվության պահանջը սահմանելու անհրաժեշտությունը պայմանավորված է այն հանգամանքով, որ բժշկական օգնության և սպասարկման տեսակների իրականացումը անմիջականորեն առնչվում է մարդկանց կյանքին և առողջությանը, և լիցենզավորված անձանց գործունեության վերաբերյալ տեղեկատվությունն այն հիմքն է, որով հնարավոր է հստակ պատկեր ձևավորել  լիցենզավորված անձանց կողմից իրականացվող գործունեության  մասին, վեր  հանել համակարգի խնդիրները,  լուծումներ առաջարկել և, ըստ այդմ, մշակել և իրականացնել առողջապահության ոլորտի  պետական քաղաքականությունը: Մասնավորապես,  հաշվետվությունները հնարավորություն կտան պարզելու, թե բժշկական օգնություն և սպասարկում իրականացնող հաստատություններում լիցենզավորման ինչ պարտադիր պայմաններ և պահանջներ են փոփոխության ենթարկվել: Պետք է նկատի ունենալ, որ ներկայումս առկա մեխանիզմներով բժշկական օգնության և սպասարկման տեսակների իրականացման վերաբերյալ ստացված  տեղեկատվական տվյալները բավարար չեն տվյալ գործունեության տեսակի վերաբերյալ հանրապետության մակարդակով պատկեր կազմելու համար,  ուստի Նախագծով հաշվետվության պահանջ սահմանելով, հնարավորություն է ստեղծվում պարբերաբար ամբողջական և հավաստի տեղեկատվություն ստանալ բժշկական օգնություն և սպասարկում իրականացնող անձանց կամ մարմինների տարեկան գործունեության վերաբերյալ, այսինքն՝ այն ունի զուտ տեղեկատվական բնույթ և պահանջվում է, որ ներկայացվի տարին ընդամենը մեկ անգամ: 

	8. 
	ՀՀ արդարադատության նախարարություն 10.06.2016թ. թիվ 02/14/7163-16
	Նախագծին կից ներկայացված հիմնավորման համաձայն՝ ներկայումս առկա մեխանիզմներով բժշկական օգնության և սպասարկման տեսակների իրականացման վերաբերյալ ստացված  տեղեկատվական տվյալները բավարար չեն տվյալ գործունեության տեսակի մասին հանրապետության մակարդակով պատկեր կազմելու համար, ուստի նախագծով հաշվետվության պահանջ սահմանելով, հնարավորություն է ստեղծվում պարբերաբար ամբողջական և հավաստի տեղեկատվություն ստանալ բժշկական օգնություն և սպասարկում իրականացնող անձանց կամ մարմինների տարեկան գործունեության վերաբերյալ:

 Այդ առումով անհրաժեշտ է նշել, որ վերը նշված գործունեության նկատմամբ հաշվետվության ներկայացման պահանջ ամրագրելը չի բխում ՀՀ կառավարության որդեգրած քաղաքականությունից, որն ուղղված է վարչական բոլոր ընթացակարգերի պարզեցմանը և վարչարարության նվազեցմանը:

Հարկ է նշել նաև, որ ներկայումս, նույնիսկ հարկային և այլ բնագավառներում են կրճատվել և պարզեցվել տնտեսավարող սուբյեկտների կողմից ներկայացվող հաշվետվությունները:

Բացի այդ, անհրաժեշտ է լրացուցիչ հիմնավորել նախագծով նախատեսվող փոփոխությունների անհրաժեշտությունն առ այն, թե արդյոք  բժշկական օգնության և սպասարկման իրականացման համար հաշվետվության պահանջ սահմանելը բժշկական օգնություն և սպասարկում իրականացնող հաստատություններում լիցենզավորման գործունեության պարտադիր պայմանների և պահանջների վերաբերյալ որևէ տեղեկատվություն ստանալու միակ ճանապարհն է, ինչպես դա նշվում է նախագծին կից ներկայացված հիմնավորման մեջ:

Անհրաժեշտ է պարզաբանել նաև, թե ինչ տեղեկատվության ներկայացման մասին է խոսքը, այսինքն՝ կոնկրետ ինչի վերաբերյալ է նախատեսվում հաշվետվություն ներկայացնել, որ լիազոր մարմինը չի կարող պահանջել՝ ելնելով իրեն վերապահված լիազորությունների շրջանակից: Մասնավորապես՝ անհրաժեշտ է հստակեցնել, թե պրակտիկայում լիցենզավորված սուբյեկտների գործունեության մասին տեղեկություններ պահանջելու և ստանալու հետ կապված ինչ բարդություններ կարող են առաջանալ:

Հարկ է նշել նաև, որ օրենսդիրն ի սկզբանե կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացման համար հաշվետվության պահանջ չի սահմանել՝ հաշվի առնելով այն հանգամանքը, որ լիազոր մարմինն անհրաժեշտության դեպքում կարող է ամբողջական և հավաստի տեղեկատվություն ստանալ բժշկական օգնություն և սպասարկում իրականացնող անձանց կամ մարմինների գործունեության վերաբերյալ: 

Ելնելով վերոգրյալից՝ գտնում ենք, որ նախագիծն անհրաժեշտ է լրացուցիչ հիմնավորել և առաջարկվող փոփոխությունները դիտարկել ՀՀ կառավարության կողմից որդեգրված վարչական ընթացակարգերի պարզեցման քաղաքականության տեսանկյունից:
	Չի ընդունվել: 
Նախագծով հաշվետվության պահանջ սահմանելով, հնարավորություն է ստեղծվում պարբերաբար ամբողջական և հավաստի տեղեկատվություն ստանալ բժշկական օգնություն և սպասարկում իրականացնող անձանց կամ մարմինների տարեկան գործունեության վերաբերյալ, մասնավորապես՝ կադրային ռեսուրսների, դրանց հոսքի, տեխնիկական հագեցվածության, դրա վիճակի փոփոխության վերաբերյալ, բժշկական օգնության և սպասարկման գործնականում իրականացվող տեսակների, բժշկական օգնության և սպասարկման նոր տեսակների անհրաժեշտության վերաբերյալ և այլն, այսինքն՝ այն ունի զուտ տեղեկատվական բնույթ և պահանջվում է, որ ներկայացվի տարին ընդամենը մեկ անգամ:

Հաշվետվություններով ստացված տեղեկությունների հիման վրա հնարավոր է հստակ պատկեր ձևավորել  լիցենզավորված անձանց կողմից իրականացվող գործունեության  մասին, վեր հանել համակարգի խնդիրները,  լուծումներ առաջարկել և, ըստ այդմ, մշակել և իրականացնել առողջապահության ոլորտի  պետական քաղաքականությունը: 
       Բացի այդ, եզրակացության մեջ մեջբերվում է, որ լիազոր մարմինն անհրաժեշտության դեպքում կարող է ամբողջական և հավաստի տեղեկատվություն ստանալ բժշկական օգնություն և սպասարկում իրականացնող անձանց կամ մարմինների գործունեության վերաբերյալ, սակայն նշված հանգամանքը հիմնավորող որևէ իրավական դրույթ չի վկայակոչվել: 


	9. 
	ՀՀ կառավարության աշխատակազմի իրավաբանական վարչության 03.08.2016թ. թիվ 02/14.8/11354-16 եզրակացություն
	          1. Հոդված 1-ի 1-ին մասի 1-4-րդ կետերում «աղյուսակի 3-րդ կետի 3-րդ ենթակետի» բառերն անհրաժեշտ է փոխարինել «աղյուսակի 3-րդ՝ «Առողջապահության բնագավառ» բաժնի 3-րդ կետի» բառերով:
2. Հոդված 1-ի 1-ին մասի 2-րդ կետի «ա» ենթակետի վերաբերյալ նախագծի փաթեթում ներառված հիմնավորման մեջ նշված է, որ փոփոխության անհրաժեշտությունը պայմանավորված է «Լիցենզավորման մասին» ՀՀ օրենքի դրույթների միջև հակասությունների վերացմամբ և «կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացում» ձևակերպումը խոչընդոտում է պետական կամ տեղական ինքնակառավարման մարմին չհանդիսացող պետական կամ համայնքի հիմնարկներին լիցենզավորման ենթակա սույն գործունեության տեսակով զբաղվելու օրենսդրորեն ամրագրված իրավունքի իրականացմանը, մինչդեռ՝ 

1) «Լիցենզավորման մասին» Հայաստանի Հանրապետության օրենքի 7-րդ հոդվածի 6-րդ մասի 2-րդ պարբերության համաձայն՝ պետական կամ համայնքի հիմնարկի լիցենզավորումն իրականացվում է իրավաբանական անձանց համար՝ տվյալ օրենքով նախատեսված կարգով, 

2) ՀՀ քաղաքացիական օրենսգրքի 62-րդ հոդվածի համաձայն Հիմնարկ է համարվում կառավարչական, սոցիալ-մշակութային, կրթական կամ ոչ առևտրային բնույթի այլ գործունեություն իրականացնելու համար իրավաբանական անձի ստեղծած կազմակերպությունը: Այսպիսով՝ պետական կամ համայնքի հիմնարկը ևս հանդիսանում է կազմակերպություն՝ իրավաբանական անձի կարգավիճակ չունեցող կազմակերպություն, հետևաբար «կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացում» ձևակերպումը հակասություն չի առաջացնում օրենքների դրույթների միջև:

Ուստի հոդված 1-ի 1-ին մասի 2-րդ կետի «ա» ենթակետի նախագծում ներառված լինելն որևէ իրավական հետևանք չի առաջացնում և անհրաժեշտություն է առաջանում միայն համապատասխան կերպով վերաձևակերպել նախագծի փաթեթում ներառված հիմնավորումը:

3. Հոդված 1-ի 1-ին մասի 2-րդ կետի «բ» ենթակետն անհրաժեշտ է հանել, քանի որ՝ 

1) այն չի համապատասխանում աղյուսակի կառուցվածքին, խախտում է դրա ամբողջականությունը՝ ավելորդ ծանրաբեռնելով այն, 

2) դրա իրավական անհրաժեշտությունը բացակայում է՝ նախատեսվող 11.1-րդ կետի լրացման պարագայում, 

4. Հոդված 1-ի 1-ին մասի 3-րդ կետն անհրաժեշտ է հանել, քանի որ դրանով կարգավորվող հարաբերություններն ենթակա են կարգավորման լիցենզավորման կարգերով և այդ մոտեցումը ցուցաբերված է բոլոր լիցենզավորման այն տեսակներին, որոնց համար սահմանված է հաշվետվության պահանջ: Գործող «Լիցենզավորման մասին» Հայաստանի Հանրապետության օրենքը որևէ լիցենզավորման տեսակի համար հաշվետվության ներկայացման ժամկետ չի սահմանում,

5. Հոդված 1-ի 1-ին մասի 4-րդ կետի վերաբերյալ առաջարկում ենք ոչ թե լրացնել 11.1-րդ մաս, այլ համապատասխան լրացում կատարել 11-րդ մասում՝ փոխադարձ բովանդակային սերտ կապը պահելու նպատակով, 

6. Հոդված 1-ի 1-ին մասի 4-րդ կետում առաջարկում ենք նշել լիցենզիայում նշված գործունեության իրականացման վայրից դուրս բժշկական օգնության և սպասարկման իրականացման որևէ չափանիշ (օր. իրականացնել հիվանդի գտնվելու վայրում), քանի որ ՀՀ Սահմանադրության 79-րդ հոդվածի համաձայն հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ,  ինչպես նաև կարծում ենք, որ վերոնշյալ ձևակերպումը չարաշահումների տեղիք կարող է տալ: 

«Պետական տուրքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի առնչությամբ հայտնում ենք, որ 1-ին հոդվածից անհրաժեշտ է հանել «(այսուհետ՝ Օրենք)» բառերը:
	1. Ընդունվել է: Կատարվել է համապատասխան փոփոխություն:
2. Չնայած այն հանգամանքին, որ «Պետական կառավարչական հիմնարկների մասին» ՀՀ օրենքի 3-րդ հոդվածի 1-ին մասով սահմանվում է, որ հիմնարկն իրավաբանական անձի կարգավիճակ չունեցող կազմակերպություն է, սակայն, հարկ է նշել, որ և՛ «Բնակչության բժշկական օգնության և սպասարկման մասին» ՀՀ օրենքի 1-ին հոդվածի 2-րդ մասով, և՛ «Լիցենզավորման մասին» Հայաստանի Հանրապետության օրենքի 7-րդ հոդվածով հստակ տարանջատվում են իրավաբանական անձը և պետական կամ համայնքային հիմնարկները՝ որպես բժշկական օգնություն և սպասարկում իրականացնող առանձին սուբյեկտներ, և բացի այդ «Զորամասերի և զինվորական հաստատությունների կարգավիճակի մասին» ՀՀ օրենքի 2-րդ հոդվածի 1-ին մասի 2-րդ ենթակետով ՀՀ պաշտպանության նախարարության բժշկական օգնություն և սպասարկում իրականացնող պետական հիմնարկները կոչվում են ռազմաբժշկական հաստատություններ, այլ ոչ թե կազմակերպություն: 

Վերոգրյալի հիման վրա անհրաժեշտ է տարընթերցումներից խուսափելու համար կատարել նշված փոփոխությունը՝ նկատի ունենալով նաև այն հանգամանքը, որ «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 3-րդ՝ «Առողջապահության բնագավառ» բաժնի 3-րդ կետի հիման վրա ընդունված ՀՀ կառավարության 2002 թվականի հունիսի 29-ին թիվ 867 որոշմամբ սահմանվում են միայն իրավաբանական անձանց և անհատ ձեռնարկատերերի կողմից իրականացվող բժշկական օգնության և սպասարկման լիցենզավորման կարգերը, այսինքն՝ գործնականում «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 3-րդ՝ «Առողջապահության բնագավառ» բաժնի 3-րդ կետում սահմանված «կազմակերպություն» հասկացության ներքո պետական կամ համայնքային հիմնարկները չեն ներառվում: Դրա մասին վկայում է նաև այն փաստը, որ ներկայումս, օրինակ, բժշկական օգնություն և սպասարկում իրականացնող քրեակատարողական հիմնարկները գործում են առանց բժշկական օգնության և սպասարկման համապատասխան տեսակների լիցնեզիայի, նույնը վերաբերում է նաև ռազմաբժշկական հաստատություններին, որոնք ևս հանդիսանում են պետական հիմնարկներ, և որոնք նախկինում (մինչև 2015 թվականին հունիսի 22-ի «Զորամասերի և զինվորական հաստատությունների կարգավիճակի մասին» ՀՀ օրենքի ընդունումը) ևս չեն լիցենզավորվել բժշկական օգնություն և սպասարկում իրականացնելու համար, սակայն նշված անհրաժեշտությունից ելնելով 2015 թվականին հունիսի 22-ին ընդունվել է «Զորամասերի և զինվորական հաստատությունների կարգավիճակի մասին» ՀՀ օրենքը, որի 5-րդ հոդվածի 5-րդ մասով ուղղակիորեն սահմանվել է ռազմաբժշկական հաստատության՝ որպես պետական հիմնարկի, լիցնեզավորման պահանջը:

Վերոգրյալի հիման վրա՝ «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 3-րդ՝ «Առողջապահության բնագավառ» բաժնի 3-րդ կետում կատարվող փոփոխությունը անհրաժեշտ է՝ օրենսդրության մեջ առկա հակասությունները վերացնելու համար:
3. Ընդունվել է: Կատարվել է համապատասխան փոփոխություն:
4. Ընդունվել է: Կատարվել է համապատասխան փոփոխություն: 

5. Ընդուվել է: Կատարվել է համապատասխան փոփոխություն: 
6. Ընդունվել է մասնակիորեն:
Նախագծի 1-ին հոդվածի 3-րդ կետում որպես լիցենզիայում նշված վայրից դուրս  գործունեության իրականացման համար չափանիշ սահմանվել է բժշկական օգնության և սպասարկման առանձնահատկությունը և բնույթը՝ հաշվի առնելով այն փաստը, որ վայրի պահանջից բացառությունը  նախատեսվում է սահմանել բժշկական օգնության և սպասարկման այն տեսակների համար, որոնք իրենց բնույթից և առանձնահատկություններից ելնելով են գործնականում իրականացվում նաև լիցնեզիայում նշված վայրից դուրս: Նշված բժշկական օգնության և սպասարկան տեսակների շարքին դասվում են, օրինակ, շտապ և անհետաձգելի և պալիատիվ բժշկական օգնության և սպասարկման տեսակները, որոնք իրենց բնույթով պայմանավորված կարող են իրականացվել տարբեր հասցեներում, որոնք նախապես հայտնի չեն, սակայն գործնականում անհնար է յուրաքանչյուր հասցեում բժշկական օգնություն և սպասարկում իրականացնելու համար տրամադրել առանձին լիցենզիա:     
Ինչ վերաբերում է հիվանդի գտնվելու վայրը որպես չափանիշ սահմանելուն, ապա հարկ է նշել, որ այն  շատ լայն է և նշված  չափանիշը կարող է չարաշահումների հանգեցնել, նկատի ունենալով, որ բժշկական օգնության և սպասարկման տեսակների մեծամասնությունը, անկախ բնույթից և առանձնահատկություններից կարող է իրականացվել հիվանդի գտնվելու վայրում:
Միաժամանակ հայտնում եմ, որ նշված դեպքում չարաշահումները բացառվում են, նկատի ունենալով, որ սույն նախագիծը ուժի մեջ մտնելու դեպքում  ՀՀ կառավարության որոշմամբ սահմանվելու է այն բժշկական օգնության և սպասարկման տեսակների սպառիչ ցանկը, որոնց համար վայրի պահանջից կատարվում է բացառություն և միաժամանակ սահմանվելու են նշված բժշկական օգնության և սպասարկման տեսակների լիցենզավորման անհրաժեշտ պայմաններն ու պահանջները, ներառյալ՝   տեխնիկական և տեխնոլոգիական հագեցվածությունը և կադրային ապահովվածությունը և այլ անհրաժեշտ պայմաններ: Նշված պայմանները սահմանվելու են ՀՀ կառավարության 2002 թվականի դեկտեմբերի 5-ի թիվ 1936-Ն որոշման մեջ: Հարկ է նշել, որ նշված դեպքում չարաշահումները կբացառվեն՝ նկատի ունենալով նաև այն հանգամանքը, որ նշված կառավարության որոշումները մինչև ընդունվելը քննարկվելու են կոլեգիալ կարգով ՀՀ կառավարությունում և համաձայնեցվելու են համապատասխան շահագրգիռ գերատեսչությունների հետ, ընդ որում՝ նշված որոշումների կից հիմնավորումներով հստակ ներկայացվելու է նշված բժշկական օգնության և սպասարկման տեսակների համար վայրի պահանջից բացառություն կատարելու անհրաժեշտության վերաբերյալ հիմնավոումը՝ միջազագային փորձի հաշվառմամբ:

 6.1. «Պետական տուրքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծում կատարվել է համապատասխան փոփոխություն:  

